An Chéad Dráma
Is é téama an dán seo ná an troid idir Dia agus an diabhal ar son anam an duine

Feictear an greann sa dán seo , ach léirítear an brón , fiú amháin iarracht den éadóchas agus tríd síos is dearcadh Críostúil a thugtar dúinn

Is greannmhar mar a phléann an file le ceist mhór fhealsúnach agus lena chruachás pearsanta féin ar bhealach chomh simplí sin. Is drama an saol seo , dar leis . Is é Dia léiritheoir an drama agus is ag an diabhal a bhíonn na leideanna

‘Táim cinnte glan go mbíonn sé ag gáire faoin aisteoireacht’

Tá an file ag plé le mistéir dhomhain , ach samhlaíonn sé go mbíonn Dia ag baint sult as iarrachtaí an duine an maith is an t-olc a láimhseáil. Ní bhíonn ar ndóigh , agus tuigeann an file é sin . Ach nuair a fheiceann sé daoine i ngleic leis an saol agus a lochtanna féin ar gach duine acu, níorbh aon ionadh dá mbeadh Dia ollchumhachtach sna tríthí ag féachaint ar an drama seo. 
‘Faigheann an leideoir na daoine Cuma

Ach coinníonn sé fhéin na daoine mánla’

Is é sin , Lá an Bhrátha téann na daoine maithe ar neamh agus téann na daoine olca go hIfreann. Ach dar leis an bhfile is áit é seo , mar is é Dia a chuir an daibhal ann ar dtús agus faigheann an diabhal na daoine a chuireann sé ar bhealach a n-aimhleasa. Ba dheacair an coincheap sin de ghnáthdhuine a thuiscint. Is greannmhar mar a deir sé ‘nach aisteach’ tar éis machnamh a dhéanamh ar na nithe seo. Deir sé go réchúiseach é , amhail is dá mba ghnáthdhuine simplí é atá ag iarraidh ceisteanna deacra a réiteach ach go bhfuil ag teip go hiomlán air. 

Tá baint ag an mbrón le Criostúlacht an fhile. Tugann an file ‘gleann na ndeor’ ar an saol seo. Dar leis an bhfile is ‘tragóid staire’ an saol seo, ach creideann sé i nDia , mar deir sé gurb é Dia a chruthaigh an drama brónach seo.
Bíonn an mhaitheas agus an t-olc i gcoimhlint de shíor sa saol seo agus mar a deir sé ‘chaill mé marcannaí’ . Is é sin , ceapann sé nach ró –maith a chlóigh sé le reacht Dé i rith a shaoil. Is meon an Chríostaí mhaith a fheictear anseo. Bíonn lochtanna ar gach duine , déanann gach duine peaca. Tá brón ar an bhfile agus aiféala air as a ndearna sé as an tslí. Tá umhlaíocht an Chríostaí mhaith le feiceáil ann agus tuigeann an léitheoir  nach gá an brón ná an t-éadóchas mar go maithfear don fhile gach a ndearna sé.
Cuirtear in iúl dúinn gurbh uaigneach saol an fhile le déanaí. Deir sé go rachaidh sé as a mheabhair más uaignían chuid bheag dá shaol atá fágtha

‘Imeoidh mo chiall’s mo mheabhair ó smacht’

Beidh sé ‘ag deireadh an rás’ ansin . Ach deir sé ‘Tabhair duais dom’. Is é sin , nuair a thiocfaidh sé go deireadh a shaoil , beidh sé tar éis cuid mhaith a fhulaingt agus síleann sé go mbeidh duais de short éigin tuillte aige. B’fhéidir gurb é atá a rá aige anseo ná go ndéanann gach duine maith dá olcas é. Ag deireadh le teann tuirse agus éadóchais ,nó le teann grá , iarrann an fhile ar Dhia an leideoir a choiméad amach uaidh agus é a theacht chuige 
Teicníochtaí Filíochta
· Íomhánna

Tá an dán seo lán d’íomhánna. Is meafar é an drama agus an stáitse in léirítear é de shaol an duine. Faighimid íomhánna eile sa dán freisin. Is é Dia an léiritheoir an duine a bhfuil smacht aige ar an ‘tragóid staire’ , is é an Diabhal a bhíonn ag faire ar na haisteoirí , féachaint an ndéanfaidh said faille ar a gcuid línte. Nuair a bhíonn páirt an aisteora críochnaithe rachaidh sé go dtí an reilig agus ‘tiocfaidh an drama ar aghaidh le foireann eile’. Sa véarsa deireanach iarrann an file ar Dhia teacht chuige roimh bhás dó agus an ‘leodeoir’ (an Diabhal) a dhíbirt. Tríd is tríd feidhmíonn na híomhanna go héifeachtach sa dán 

· Friotal

Tá an friotal a úsáidtear sa dán nádúrtha , sothuigthe agus simplí. Baineann an file úsáid as meafar leanúnach , ina ndéantar comparáid idir saol an duine agus drama fada tragóideach , drama a bhfuil na milliúin radharc ann,díreach mar atá na milliúin cor agus casadh i saol an duine. Is é Dia an stiúrthóir ,agus is é an Diabhal an leideoir. Glaotar ‘buachaill báire’ agus ‘fear na n-adharc’ ar an leideoir , meafair atá sothuigthe don léitheoir . Tá na nathanna cainte sa dán mar an gcéanna , soiléir agus sothuigthe mar shampla 
‘ach ní raibh na focal ann i gceart chaill mé marcannaí’

· Codarsnacht

Tá codarsnacht sa dán idir an claonadh atá sa duine chun maitheasa agus an claonadh atá ann chun oilc. Aon duine a dhéanann iarracht toil Dé a leanúint éireoidh go maith leis i ndráma an tsaoil. Aon duine a ghlacann le leideanna ón leideoir (An Diabhal) agus nach ndéanann cúram dá pháirt sa drama teipfidh air i ndráma an tsaoil agus beidh a anam ag an Diabhal. Deirtear go bhfaigheann an leideoir ‘na daoine cam’ is go gcoinníonn Dia ‘na daoine mánla’. Is geall le comórtas drámaíochta é an saol agus aon duine a chailleann marcanna ní bhfaighidh sé ‘duais’ ag an deireadh.
· Íoróin
Tá samplaí díoróin sa dán. Tá sé íorónta ,mar shampla go ndearna an léiritheoir (Dia) leideoir den Diabhal,mar ba choir go mbeadh an leideoir ag cuidiú leis an haisteoirí seachas iad a chur ar strae. Tá íoróin le feiceáil freisin í línte 28-32. Sna línte sin tugann an file le tuiscint dúinn go mbeidh sé uaigneach í ndiaidh an drama seo is go mbraithfidh sé uaidh é ,cé go nglaonn sé ‘gleann na ndeor’ agus ‘tragód staire’ air níos túisce sa dán

Atmaisféar

Cruthaítear atmaisféar drámata sa dán atá oiriúnach  don ábhar atá idir lámha ag an bhfile. Is leagan comhaimseartha é an dán seo den aithrí , dán ina ndéanadh an file cur síos ar a shaol peacúil ,ina ndéanadh sé aithreachas as a pheacaí agus ina lorgaíodh sé maithiúnas ó Dhia ag an deireadh .
‘Beidh mo chnámha i gcónra dharaigh’

· Meadaracht

Is í an tsaorvéarsaíocht an mheadaracht a chleachtar sa dán . Baintear úsáid as uaim agus comhfhuaim sa dán.

Tá comhardadh deiridh i ngach véarsa 

‘staire báire gáire’

‘dhráma ama cama’

Tá patrún rithime faoi leith ag gabháil le gach véarsa agus críochnaíonn gach véarsa ár líne ghearr.

